
	Առաջարկության հեղինակը,
գրության ամսաթիվը և համարը

	Եզրակացություն

	1.
	ՀՀ էկոնոմիկայի նախարարություն 03.10.2014թ. թիվ 01/14.2/6071-40 գրություն
	Առաջարկություններ և առարկություններ չկան:
	
	

	2.
	«Հայփոստ» ՓԲԸ 08.10.2014թ. թիվ  2/3-3912 գրություն
	1. Գրությամբ հայտնվել է, որ որոշման նախագծում նախատեսվում են նորմեր, որոնք փոստային կապի ազգային օպերատորի պարագայում չեն կարող կիրառվել, քանի որ դրանք, բացի այն, որ հակասում են Համաշխարհային փոստային միության ակտերով սահմանված նորմերին, միաժամանակ ՀՀ մաքսային օրենսգրքի տեսանկյունից անհամաչափ պատասխանատվություն են հաշվեգրում «Հայփոստ» ՓԲԸ աշխատակիցների և ընկերության նկատմամբ: Միաժամանակ նշվել է, որ որոշման նախագծում նման նորմերի նախատեսումը բխում է ՀՀ մաքսային օրենսգրքում վերջերս կատարված փոփոխությունների արդյունքում ներառված որոշ նորմերից, որոնք միգուցե համապատասխանում են այլ փոստային կամ սուրհանդակային ծառայություններ մատուցող սուբյեկտների այժմյան գործունեությանը, սակայն «Հայփոստ» ՓԲԸ-ի պարագայում դրանք չեն կարող կիրառվել: Մասնավորապես` ՀՀ մաքսային օրեսնսգրքի 131-րդ հոդվածում վերջին փոփոխությունների արդյունքում սահմանվել է հետևյալը. «Ֆիզիկական կամ իրավաբանական անձանց կողմից միջազգային փոստային կամ սուրհանդակային առաքումներով Հայաստանի Հանրապետության մաքսային սահմանով տեղափոխվող ապրանքների համար հայտարարագիրը լրացվում է Հայաստանի Հանրապետության կատավարության սահմանած պարզեցված ձևով` միջազգային փոստային կամ սուրհանդակային ծառայության համապատասխան աշխատակցի կողմից` առաքողի լրացրած հայտարարագրի հիման վրա, ընդ որում` որպես հայտարարատու հանդես է գալիս փոստային կամ սուրհանդակային ծառայություն մատուցող ընկերությունը, եթե ապրանքներ տեղափոխողը ցանկություն չի հայտնում ինքնուրույն իրականացնել ապրանքների հայտարարագրումը: Եթե ապրանքներ տեղափոխողը ցանկանում է ինքնուրույն իրականացնել ապրանքների հայտարարագրումը, ապա իրականացնում է դա սույն օրենսգրքով սահմանված ընդհանուր կարգով:»: Նույն հոդվածի 3-րդ մասով սահմանվում է  հետևյալը. «Հայտարարատուն սույն օրենսգրքի համաձայն կրում է պատասխանատվություն` հայտարարագրված տեղեկությունների հավաստիության համար»: Ըստ այդմ, «Հայփոստ» ՓԲԸ աշխատակիցը ուղարկողի (որևէ արտասահմանյան կազմակերպության կամ որևէ օտարերկրացու) լրացրած փաստաթղթերի հիման վրա պետք է լրացնի մաքսային հայտարարագիր, ինչի արդյունքում «Հայփոստ» ՓԲԸ-ն կհանդիսանա  որպես հայտարարատու ուղարկողի կողմից հայտարարագրված և առաքանու մեջ ներդրված ապրանքների ճշտության համար և հետևաբար կկրի ամբողջական պատասխանատվություն ՀՀ օրենսդրությամբ սահմանված կարգով: Այս ընթացակարգը միգուցե համապատասխանում է այլ փոստային և սուրհանդակային ծառայություններ մատուցողների պահանջներին, քանի որ նշված սուբյեկտները սովորաբար իրենք էլ ապահովում են ուղարկողներից առաքանիների ընդունումն արտասահմանում և հետևաբար կարող են պատասխանատվություն կրել իրենց կողմից ընդունված ապրանքների համար հայտարարագրի լրացման առնչությամբ, սակայն «Հայփոստ» ՓԲԸ-ի պարագայում նման գործընթացն ընդունելի չէ, քանի որ «Հայփոստ» ՓԲԸ-ն փոստային առաքանիներ է ընդունում Համաշխարհային փոստային միության անդամ 192 պետություններից և այդ գործընթացն իրականացնում է Հայաստանի Հանրապետության կողմից կնքված միջազգային պայմանագրի հիման վրա` որպես պատվիրակված գործունեություն: «Հայփոստ» ՓԲԸ-ն բնականաբար չի կարող ստանձնել այլ անձանց կողմից ուղարկված և այլ պետությունների փոստային կապի նշանակված օպերատորների կողմից  ընդունված փոստային առաքանիների ներդրանքի համար, ինչպիսի հանգամանքի մասին Ընկերությունը բազմիցս հստակ կերպով արտահայտել է իր տեսակետը Պետական եկամուտների կոմիտեի հետ ունեցած քննարկումների արդյունքում, էլեկտրոնային առևտրի խթանմանն ուղղված քննարկումների շրջանակներում և իր գրավոր նամակներում` ուղղված ՀՀ ԿԱ ՊԵԿ-ին, ՀՀ տրանսպորտի և կապի նախարարությանը և այլ պետական մարմինների :
2. Այն հանգամանքը, որ «Հայփոստ» ՓԲԸ-ն, որպես նշանակված (ազգային) օպերատոր չպետք է հանդիսանա հայտարարատու և չպետք է կրի որևէ պատասխանատվություն մաքսային հայտարարագրման համար, ուղղակիրորեն սահմանված է նաև Համաշխարհային փոստային միության պարտադիր փաստաթուղթ հանդիսացող  «Փոստային ծանրոցների կանոնակարգի» 151-րդ հոդվածի 1-ին մասով: Համաձայն այդ նորմի` «Նշանակված օպերատորները չպետք է կրեն որևէ պատասխանատվություն մաքսային հայտարարագրման համար: Մաքսային հայտարարագրերի լրացումը բացառապես ուղարկողի պատասխանատվությունը պետք է հանդիսանա:»: Նույն հոդվածով իհարկե, սահմանվում է, որ նշանակված օպերատորները պետք է աջակցեն հաճախորդներին հայտարարագրերի լրացման հարցում, ինչը սակայն չի նշանակում, որ հաճախորդի փոխարեն նշանակված օպերատորը կարող է լրացնել հայտարարագիր կամ հանդես գալ որպես հայտարարատու: «Հայփոստ» ՓԲԸ-ն, մեր դեպքում, չի կարող ուղարկողի փոխարեն պատասխանատվություն կրել առաքանու ներդրանքի համար թեկուզ և այն պատճառով, որ առաքանու ընդունումը չի իրականացվել ընկերության կողմից առաքանու ներդրանքի համար պատասխանատու անձի կողմից:

3. Վերոգրյալից բացի ներկայացված նախագծի 16-րդ և 17-րդ կետերով նախատեսվում են դեպքեր, որոնց համաձայն` փոստային առաքանիների մաքսային հայտարարագրումը պետք է իրականացվի ընդհանուր կարգով: Նշված նորմերը ևս չեն համապատասխանում Համաշխարհային փոստային միության ակտերով սահմանված և փոստային կապի ազգային օպերատորի կողմից կիրառվող փոստային կանոններին, համաձայն որոնց` փոստային առաքանին կարող է 30 օր պահվել` հասցեատիրոջը չծանուցված լինելու պարագայում կամ հասցեատերը կարող է հրաժարվել առաքանուց, ինչպես նաև առաքանին ենթակա է հետ վերադարձման` միության ակտերով նախատեսված դեպքերում: Ընդհանուր կարգով հայտարարագրման պահանջի իրականացման պարագայում փոստային առաքանիները պետք է հայտարարագրված լինեն` ՀՀ մաքսային սահմանը հատելուց` մինչև 10 օրվա ընթացքում: Նշված նորմի կիրառումը  (որն ի դեպ ևս գրված է` հիմք ընդունելով օրենսգրքում կատարված փոփոխությունները) անխուսափելիորեն հիմք կհանդիսանա «Հայփոստ» ՓԲԸ գործառույթների տեսանկյունից:

4. Միաժամանակ ընկերության կողմից ներկայացվել է ՀՀ  միջազգային պայմանագրով նախատեսված ընթացակարգերին համապատասխան Ազգային օպերատոր «Հայփոստ» ՓԲԸ-ի միջոցով իրականացվող միջազգային փոստային առաքումների մաքսային հսկողության ընթացակարգերը (մտից և ելից): 

	Ընդունվել է որպես  ի գիտություն: 

Ընդունվել է որպես ի գիտություն:
Չի ընդունվել:
Ընդունվել է որպես ի գիտություն:
	Հաշվի առնելով, որ կառավարության որոշման նախագիծը բխում է ՀՀ մաքսային օրենսգրքում իրականացված փոփոխություններից, և ընկերության կողմից ներկայացված հարցերը օրենսգրքի շրջանակներում, հետևաբար նշված որոշման շրջանակներում դրանք չեն կարող կարգավորվել:                                        
Հաշվի առնելով, որ կառավարության որոշման նախագիծը բխում է ՀՀ մաքսային օրենսգրքում իրականացված փոփոխություններից, և ընկերության կողմից ներկայացված հարցերը օրենսգրքի շրջանակներում, հետևաբար նշված որոշման շրջանակներում դրանք չեն կարող կարգավորվել: 
Չի ընդունվել, քանի որ «Հայաստանի Հանրապետության մաքսային օրենսգրքում փոփոխություններ և լրացումներ կատարելու մասին» 2014 թվականի մայիսի 20-ի ՀՕ-46-Ն օրենքի 25-րդ հոդվածով ՀՀ մաքսային օրենսգրքի 130-րդ հոդվածում ամրագրվել է նոր գ) կետ, համաձայն որի` անկախ ներմուծման դեպքում մաքսային հայտարարագրի ներկայացման ժամկետներից, միջազգային փոստային կամ սուրհանդակային առաքումներով ապրանքներ ներմուծելիս մաքսային հայտարարագիրը մաքսային մարմին է ներկայացվում դրանց հասցետիրոջը Համաշխարհային փոստային կոնվենցիայով սահմանված ժամկետում ծանուցելուց հետո` տասնօրյա ժամկետում:                                         

	1.   Նախագծով  հաստատվող հավելված 1-ում «հասցե» բառն անհրաժեշտ է փոխարինել` ֆիզիկական անձանց համար` «հաշվառման վայր», իսկ իրավաբանական անձանց համար` «գտնվելու վայր» բառերով: Նույն դիտողությունը վերաբերում է նաև «Լրացման ցուցումներ»-ի առաջին պարբերությանը: Ինչպես նաև հավելված 2-ի առաջին աղյուսակի  «Ա» կետում «հասցե» բառն անհրաժեշտ է փոխարինել «գտնվելու վայր», իսկ «Բ» կետում` «հաշվառման վայր» բառերով: Նույն դիտողությունը վերաբերում է նաև հավելված 3-ին, որտեղ առաջին աղյուսակի «Ա» կետում «հասցե» բառն անհրաժեշտ է փոխարինել «հաշվառման վայր», իսկ «Բ» կետում «գտնվելու վայր» բառերով` նկատի ունենալով «Բնակչության պետական ռեգիստրի մասին» Հայաստանի Հանրապետության օրենքի և ՀՀ քաղաքացիական օրենսգրքի պահանջները:

2.   Նախագծով հաստատվող հավելված 3-ից անհրաժեշտ է հանել «ներառյալ` կազմակերպաիրավական ձևը» բառերը` նկատի ունենալով ՀՀ քաղաքացիական օրենսգրքի 58-րդ հոդվածի դրույթները, որոնց համաձայն` իրավաբանական անձը ունի իր անվանումը, որը ցուցում է պարունակում նրա կազմակերպական-իրավական ձևի մասին:

3.   Նախագծի 10-րդ կետից անհրաժեշտ է հանել «ազգային» բառը` նկատի ունենալով այդ բառի անհարկի կրկնությունը:
4.    Հավելված 1-ում «հավելված 1»   բառն անհրաժեշտ է նշել էջի վերևի աջ անկյունում:

	Ընդունվել է մասամբ:
Ընդունվել է:

Ընդունվել է:

Ընդունվել է:
	Կատարվել են համապատասխան փոփոխություններ, բացառությամբ Հալելված 2-ում և Հավելված 3-ում լրացման ենթակա որոշ տվյալների: Մասնավորապես, Հավելված 2-ի «Ա» կետում «հասցե» բառն անհրաժեշտ է փոխարինել ոչ միայն «գտնվելու վայրը», այլ նաև «հաշվառման վայրը» բառերով, քանի որ ուղարկողը կարող է լինել նաև ֆիզիկական անձ: 

Նույնը վերաբերում է նաև Հավելված 3-ին, որտեղ «Ա» կետում անհրաժեշտ է լրացնել նաև «գտնվելու վայրը» բառերը, քանի որ ուղարկողը կարող է լինել նաև իրավաբանական անձ,  իսկ «Բ» կետում անհրաժեշտ է լրացնել նաև «հաշվառման վայրը (անհատ ձեռնարկատեր)» բառերը:
Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

	Առաջարկվել է հանել նախաբանում Իրավական ակտերի մասին ՀՀ օրենքին կատարված հղումը:
	Ընդունվել է:


	Կատարվել է համապատասխան փոփոխություն:


